
టిడ్కో ఇళ్ళని అర్హులకు త్వరితగతిని 
అప్పగించాలి: తాడేపల్లిగూడెం ఎమ్మెల్యే బొలిశెట్టి 

శతఘ్ని న్యూస్: తాడేపల్లిగూడెం, వైయస్సార్ 
కాంగ్రెస్ పార్టీ ప్రభుత్వం కక్ష సాధింపు 
చర్యలకు పరాకాష్టగా నిలిచిన టీట్కో ఇళ్లను 
అర్హులైన వారికి త్వరితగతిన పూర్తి చేసి 
అప్పగించాలని తాడేపల్లిగూడెం జనసేన 
ఎమ్మెల్యే బొలిశెట్టి శ్రీనివాస్ సూచించారు. 
తాడేపల్లిగూడెంలోని ఆయన నివాసం వద్ద 
టిడ్కో ఇంజనీర్లతో ఆయన శుక్రవారం సమీక్ష 
నిర్వహించారు. ఈ సందర్భంగా ఎక్కువ ఇళ్ల 

పరిస్థితి, మౌలిక సదుపాయాల కల్పన, పూర్తికాని గృహ సముదాయాలపై ఆయన ఆరా 
తీశారు. అర్హులైన వారందరికీ పూర్తయి ఇళ్లను త్వరితగతిన ఇవ్వాలన్నారు. ఏమైనా 
సమస్యలు ఉంటే తన దృష్టికి తీసుకువస్తే వాటిని పరిష్కారం దిశగా  కృషి చేస్తానని  
హామీ ఇచ్చారు. వర్షాకాలం ఇబ్బంది రానివ్వదు ఎర్ర కాలువ కింద ఉన్న నందమూరి 
అక్విడేట్ వద్ద పెరిగిపోయిన ఇసుక మేటలను వెంటనే తీయించాలని ఎమ్మెల్యే బొలిశెట్టి 
ఇరిగేషన్ అధికారులకు సూచించారు. రాబోయేది వర్షాకాలం కావడంతో ఎగువ నుంచి 
వచ్చే వరద నీరు కిందకు వెళ్లే విధంగా చర్యలు తీసుకోవాలని నిధుల విషయంపై తాను 
కలెక్టర్ తో మాట్లాడానని తెలిపారు. ఏమాత్రం ఆలస్యం చేయకుండా పనులు మొదలు 
పెట్టించే ఏర్పాట్లు చేయాలని అధికారులను ఆదేశించారు. రైతులకు ఏమాత్రం ఇబ్బంది 
కలిగిన సహించేది లేదని స్పష్టం చేశారు.

మంగళగిరిలో ఎన్.డి.ఏ కూటమి అఖండ 
విజయోత్సవ వేడుకలు

శతఘ్ని న్యూస్: మంగళగిరి, 
జనసేన అధినేత పవన్ 
కళ్యాణ్ పిఠాపురంలో గెలిచిన 
సందర్భంగా మరియు 
మంగళగిరిలో నారా లోకేష్ 
గెలిచిన సందర్భంగా జనసేన 
పార్టీ మంగళగిరి నియోజకవర్గ 
ఇన్చార్జ్ చిల్లపల్లి శ్రీనివాసరావు 

నివాసం వద్ద మంగళగిరి మండలం, యర్రబాలెం గ్రామ కమిటీ మరియు నాయకుల 
ఆధ్వర్యంలో కేక్ కట్ చేసి సంబరాలు నిర్వహించడం జరిగింది. ఈ కార్యక్రమంలో 
జనసేన నాయకులు, వీర మహిళలు, కార్యకర్తలు, అభిమానులు పాల్గొనడం జరిగింది.

శ్రీ నరేంద్ర మోదీకి మద్దతు ఇవ్వడం గౌరవంగా భావిస్తున్నాం
• శ్రీ మోదీ సూచనలు, సలహాలను ఆంధ్రప్రదేశ్ పాలనలోనూ తీసుకుంటాం
• రాష్ట్రానికి ఎన్టీయే ప్రభుత్వ సంపూర్ణ సహకారం ఉండాలని ఆకాంక్షిస్తున్నాను
• ఢిల్లీలో జరిగిన ఎన్టీయే పక్ష నాయకుడి ఎన్నిక కార్యక్రమంలో జనసేన 
అధ్యక్షులు శ్రీ పవన్ కళ్యాణ్
శతఘ్ని న్యూస్: ‘భారత జాతి యావత్తుకు స్ఫూర్తి అందించిన నాయకుడు 
ప్రధానమంత్రి శ్రీ నరేంద్ర మోదీ గారు. అటు కాశ్మీర్ నుంచి కన్యాకుమారి వరకు, 
ఇటు కామాఖ్య నుంచి ద్వారక వరకు ప్రతి ఒక్కరిలో గొప్ప జాతి సమైక్యతను 
నింపిన ప్రధాని. దేశాన్ని ప్రపంచ దేశాల ముందు గర్వంగా తలెత్తుకునేలా 
చేసిన గొప్ప నేత. ఆయనను ఎన్టీయే పక్ష నేతగా ఎన్నుకునేందుకు జనసేన పార్టీ 
సంపూర్ణమైన మద్దతును ఇవ్వడం గౌరవంగా భావిస్తున్నామ’ని జనసేన అధ్యక్షులు 
శ్రీ పవన్ కళ్యాణ్ గారు అన్నారు. దేశ రాజధాని ఢిల్లీలోని పాత పార్లమెంటు 
భవన్, సెంట్రల్ హాలులో శుక్రవారం ఎన్టీయే పక్ష నేత ప్రధాని శ్రీ నరేంద్ర మోదీ 
గారిని ఎన్నుకునే కార్యక్రమంలో శ్రీ పవన్ కళ్యాణ్ గారు ప్రసంగించారు. ఈ 
సందర్భంగా శ్రీ పవన్ కళ్యాణ్ గారు మాట్లాడుతూ ‘‘ఆసేతు హిమాచలం శ్రీ 
మోదీ గారి పాలనలో భద్రంగా ఉంది. దేశం ఆర్థికంగానూ పరుగులు తీసింది. 
అన్ని రంగాల్లోనూ దేశం అభివృద్ధి పంథాలో ముందుకు సాగుతోంది. ప్రపంచ 

దేశాల ముందు దేశం ప్రతిష్టను శ్రీ మోదీ గారు ఇనుమడింపజేశారు. ఆంధ్రప్రదేశ్ లో సైతం ఎన్టీయే కూటమిలోని తెలుగుదేశం, బీజేపీ, జనసేన పార్టీలు 91 శాతం అసెంబ్లీ, 
పార్లమెంటు స్థానాల్లో విజయం సాధించాయి. 2014లో సైతం నేను ఆంధ్రప్రదేశ్ లో జరిగిన ఎన్నికల సభల్లో శ్రీ మోదీ గారు దేశానికి పదిహేనేళ్లు ప్రధానిగా ఉండాలని, అప్పుడే దేశం 
దశ, దిశ మారుతుందని చెప్పాను. ఇప్పుడు ఆ మాట నిజమవుతోంది. దేశానికి శ్రీ మోదీ గారు మూడోసారి ప్రధానిగా బాధ్యతలు తీసుకుంటున్నందుకు సంతోషంగా ఉంది. శ్రీ మోదీ 
గారి విజన్ 2047కు భారతదేశం అన్ని విధాలా అభివృద్ధి చెందిన దేశంగా తయారు కావాలనేది భారతీయులందరి ఆకాంక్ష. అది నెరవేరుతుందని నమ్ముతున్నాను. ఆంధ్రప్రదేశ్ 
లో జరిగిన ఎన్నికల సభల్లో శ్రీ మోదీ గారు సైతం ఉత్సాహంగా పాల్గొని ఎన్టీయే కూటమి విజయానికి బాటలు వేశారు. రాబోయే ఎన్టీయే ప్రభుత్వ హయాంలోనూ ఆంధ్రప్రదేశ్ 
కు సంపూర్ణం సహకారం ఉంటుంద”ని ఆకాంక్షిస్తున్నాను. శ్రీ మోదీ గారి సలహాలు, సూచనలతో ఆంధ్రప్రదేశ్ లో ఏర్పడే ఎన్టీయే ప్రభుత్వం ముందుకు సాగుతుంది. జనసేన పార్టీ 
తరఫున ఎన్టీయే కూటమి పక్ష నేతగా శ్రీ నరేంద్ర మోదీ గారికి పూర్తి మద్దతును ఇస్తూ, దేశాన్ని ఆయన మరింత సమర్థంగా ముందుకు తీసుకెళ్తారని బలంగా నమ్ముతున్నాను. జనసేన 
పార్టీ తరపున, ఎన్డీఏ పార్లమెంటరీ పార్టీ నాయకుడిగా శ్రీ నరేంద్ర మోదీకి నేను మద్దతు ప్రకటిస్తున్నాను. ఇక్కడున్న ప్రముఖులు, సీనియర్ పార్లమెంటేరియన్లు, నూతన పార్లమెంటు 
సభ్యులందరికీ నా శుభాకాంక్షలు తెలియజేస్తున్నాను. గౌరవనీయులైన సీనియర్ నాయకులు.. ఎన్డీయే భాగస్వాములందరికీ నా హృదయపూర్వక నమస్కారాలు” అన్నారు.
• పవన్ కాదు తుపాను: శ్రీ నరేంద్ర మోదీ
ఎన్డీయే పక్ష నాయకుడిగా ఎన్నికయిన తదుపరి శ్రీ నరేంద్ర మోదీ గారు ప్రసంగిస్తూ జనసేన అధ్యక్షులు శ్రీ పవన్ కల్యాణ్ గారిపై ప్రశంసలు కురిపించారు. శ్రీ మోదీ గారు మాట్లాడుతూ 
“ఆంధ్ర ప్రదేశ్ అతిపెద్ద విజయం అందించింది. ఈ విజయం సామాన్యుడి ఆకాంక్షకు ప్రతిరూపం. శ్రీ చంద్రబాబు, శ్రీ పవన్ కల్యాణ్ వల్లే ఇది సాధ్యమైంది. ఇక్కడ మనతో పవన్ 
ఉన్నారు. పవన్ అంటే పవనం కాదు. తుపాను” అన్నారు. ప్రజల కలలను సాకారం చేసే విధంగా ఎన్డీయే పని చేస్తుందని చెప్పారు.

ఘోర ఓట‌మిపై వైసీసీ ఆత్మ‌విమ‌ర్శ చేసుకోవాలి: 
పెంటేల బాలాజి

శతఘ్ని న్యూస్: చిల‌క‌లూరిపేట‌, ప్ర‌జ‌లు సుస్పష్ట‌మైన 
తీర్పును ఇచ్చిన త‌ర్వాత కూడా వైసీపీ అధినేత జ‌గ‌న్  
ఓట‌మిపై ఆత్మ‌విమ‌ర్శ మాని, ప్రజలపై, ఈవీఎంల‌పై 
నెపాన్ని నెట్టడం సిగ్గుచేటని జ‌న‌సేన పార్టీ సెంట్రెల్ 
ఆంధ్ర కో-క‌న్వీన‌ర్ పెంటేల బాలాజి అన్నారు. 
శుక్ర‌వారం ఆయ‌న కార్యాల‌యంలో ఏర్పాటు చేసిన 
విలేక‌ర్ల స‌మావేశంలో బాలాజి మాట్లాడుతూ ప్రజలు 
ఇచ్చిన తీర్పు 5 కోట్ల ఆంధ్రుల విజయమని, ఏపీ 
ఫలితాలు చూసి దేశం ఆశ్చర్యపోయిందన్నారు. ఇంత‌టి 

ప్ర‌జ‌ల అభిష్టాన్ని కాద‌ని, ప్రజలే తనను మోసం చేశారంటూ జగన్‌ రెడ్డి మాట్లాడటం 
కంటే సిగ్గుమాలిన, హేయమైన చర్య మ‌రోక‌టి లేద‌న్నారు. అమ్మఒడి తీసుకున్న అమ్మలు, 
పింఛన్లు తీసుకున్న అవ్వాతాతలు మోసం చేశారనడం దారుణమ‌న్నారు. ప్ర‌జ‌ల్లో వ‌చ్చిన 
నిశ్శ‌బ్ద విప్ల‌వాన్ని, తిరుగుబాటును గ‌మ‌నించ‌కుండా ఇంకా వైసీపీ నేత‌లు ఈవీఎంలు 
ట్యాంప‌రింగ్ జ‌రిగాయ‌ని కొత్త ప‌ల్ల‌వి అందుకోవ‌డం శోచ‌నీయ‌మ‌న్నారు. రాజ‌కీయాల్లో 
గెలుపు, ఓట‌ములు స‌హ‌జ‌మ‌ని, ఓట‌మికి గ‌ల కార‌ణాలు అన్వేషించి, గుణ‌పాఠం 
నేర్చ‌కోవాల్సిన వైసీసీ నాయ‌కులు ఇంకా నేల‌విడిచి సాము చేయ‌డం, ప్ర‌జాతీర్పును 
అప‌హాస్యం చేయ‌డం గ‌ర్హ‌నీయ‌మ‌ని బాలాజి మండి ప‌డ్డారు. గత ఎన్నికల ముందు 
జగన్‌ హామీ ఇచ్చినట్లుగా ఐదేళ్ల పాలనలో వైసీపీ ప్రత్యేకహోదా సాధించలేదని, సీపీఎస్‌ 
రద్దు చేయలేదని, జాబ్‌ క్యాలెండర్‌ విడుదల చేయలేదని,  మెగా డీఎస్సీ నోటిఫికేషన్‌ 
ఇవ్వలేదన్నారు. ఎస్సీ, ఎస్టీ, బీసీ, మైనార్టీలను జగన్‌ రెడ్డి మోసం చేసినందుకే ఈ తీర్పు 
ఇచ్చారని వెల్ల‌డించారు. ఆ వర్గాల ప్రజల హత్యలు, వారిపై అత్యాచారాలు, అరాచకాలు 
జరుగుతున్నా జగన్‌ రెడ్డి నోరు మెదపనందుకే ఈ దుష్ట పాలనను ప్రజలు ఓట్లతో 
అధ:పాతాళానికి తొక్కేశారని వెల్ల‌డించారు. రాజధాని పేరుతో మూడుముక్కలాటాడి 
రాజధానికి ఒక్క ఇటుకరాయి కూడా వేయకుండా, రాష్ట్రానికి రాజధాని లేకుండా 
చేసినందుకే జగన్‌ రెడ్డిని ఘోరంగా ఓడిరచారని, ఏపీకి జీవనాడిగా మారే పోలవరాన్ని 
గోదావరిలో ముంచినందుకే వైసీపీని ప్రజలు పాతిపెట్టారని, అందుకే ప్రజలు సరైన 
తీర్పు ఇచ్చారని వివ‌రించారు. ఐదేళ్లు అబద్ధాలను నమ్ముకున్న  జగన్‌ ఎన్నికల్లో దారుణ 
పరాజయం తరువాత కూడా అబద్ధాలే మాట్లాడం దారుణ‌మన్నారు. ఘోర ఓటమిపై ఆత్మ 
పరిశీలన చేసుకోకుండా ప్రజల మీద నిందలు వేయడం, ప్రజలపై అక్కసు వెళ్లగక్కడం 
చాలా హేయమైన చర్యగా బాలాజి అభివ‌ర్ణించారు. ఇప్పటికైనా జగన్‌ నియంతృత్వ, 
నిరంకుశ పోకడలు విడనాడి ప్రజాస్వామ్యయుతంగా నడుచుకోవాలని హిత‌వు ప‌లికారు.

పిసిని చంద్రమోహన్ ని కలిసిన 
పాలకొండ జనసేన నాయకులు

శతఘ్ని న్యూస్: 
ఉమ్మడి శ్రీకాకుళం 
జిల్లా జనసేన పార్టీ 
అధ్యక్షులు పిసిని 
చ ం ద్ర మో హ న్ 
ని పాలకొండ 
ని యో జ క వ ర ్గం  
జనసేన పార్టీ 
సమన్వయకర్త నిమ్మల 

నిబ్రమ్ వీరఘట్టం మండలం టౌన్ నాయుకులు సరిపల్లి అచ్యుత్, కర్నెన సాయిపవన్, 
నందివాడ పండు, ఉదయాన చరణ్, నవీన్ పృధ్వీ, సీతంపేట జనసేన టీమ్ సవర 
రాజేష్, సింహాద్రి, ఇతర నాయుకులు కార్యకర్తలు జనసైనికులు పాల్గొని చంద్రమోహన్ 
ని శ్రీకాకుళం ప్రాంతంలో ఉన్నటువంటి బృందావనం హోటల్ లో కలవడం జరిగింది.

జనసేన విజయోత్సవ సంబరాలు
శతఘ్ని న్యూస్: 
ఉరవకొండ, జనసేన 
పార్టీ ఆధ్వర్యంలో 
యాలగలవంక తండ 
గ్రామంలో రవినాయిక్ 
వి జ యో త ్స వ 
ని ర ్వ హ ిం చా రు . 
సంబరాలు పాల్గొన్న 

జనసేన పార్టీ మండల అధ్యక్షులు కాసంశెట్టి సుధీర్, తెలుగుదేశం పార్టీ మండల 
అధ్యక్షులు తుమాటి ప్రసాద్, అలాగే జనసేన పార్టీ నాయకులు రవికుమార్ నాయక్, 
శేఖర్, నాని తెలుగుదేశం పార్టీ నాయకులు నాగరాజు తదితరులు పాల్గొన్నారు.

గర్భాన సత్తిబాబుని మర్యాదపూర్వకంగా కలిసిన 
బామిని జనసేన నాయకులు

శతఘ్ని న్యూస్: పాలకొండ, ఎన్.
డి.ఏ కూటమి విజయంలో భాగంగా 
పాలకొండ నియోజకవర్గంలో 
సాధించిన చారిత్రాత్మక విజయం 
నేపథ్యంలో జనసేన పార్టీ ఉమ్మడి 
శ్రీకాకుళం జిల్లా ఉపాధ్యక్షులు గర్భాన 
సత్తిబాబుని పాలకొండ జనసేన పార్టీ 

కార్యాలయంలో కలిసిన బామిని మండల జనసేన పార్టీ వీర మహిళలు, పాలకొండ 
జనసైనికులు ఈ సందర్భంగా ఆయనకు శుభాకాంక్షలు తెలియజేశారు.

తాడేపల్లిగూడెంలో పెండింగ్ పనులను పూర్తి 
చేయండి - కలెక్టర్ ను కోరిన ఎమ్మెల్యే బొలిశెట్టి

శతఘ్ని న్యూస్: తాడేపల్లిగూడెం పట్టణ 
నియోజకవర్గంలో ఉన్న పెండింగ్ పనులకు 
తక్షణమే గ్రీన్ సిగ్నల్ ఇచ్చి పూర్తిచేయాలని 
తాడేపల్లిగూడెం కూటమి ఎమ్మెల్యే బొలిశెట్టి 
శ్రీనివాస్ కోరారు. భీమవరంలోని కలెక్టరేట్ 
కార్యాలయానికి వెళ్లిన ఆయన  కలెక్టర్ 
ను మర్యాదపూర్వకంగా కలిశారు. ఈ 
సందర్భంగా ఆయన మాట్లాడుతూ 
తాడేపల్లిగూడెంలో అత్యంత ప్రాధాన్యమైన 
రెండో సమ్మర్ స్టోరేజ్ ట్యాంకు పనులను 
ప్రారంభించేందుకు ఆదేశాలు ఇవ్వాలని, 

అదేవిధంగా పట్టణంలో  అధ్వానంగా ఉన్న రోడ్లు డ్రైనేజీలా ఏర్పాటుపై దృష్టి సారించాలని 
ఆయన కోరారు. గ్రామాల్లో ప్రజలకు సురక్షిత మంచిని అందించే విధంగా చర్యలు 
తీసుకోవాలని కోరారు. ఈ సందర్భంగా కలెక్టర్ సుమిత్ కుమార్ ఎమ్మెల్యే బొలిశెట్టి 
శ్రీనివాస్ సూచనలకు సానుకూలంగా స్పందించారు.

పవన్ కళ్యాణ్ గొప్ప ప్రజా పోరాట యోధుడు: హరిప్రసాద్
శతఘ్ని న్యూస్: సమాజంలో అన్యాయాలకు, నిరాదరణకు గురవుతూ దిక్కుతోచని 
స్థితిలో దేవుడి మీదే భారం వేసి బ్రతుకును వెళ్లదీస్తున్న ఎంతోమంది పీడిత, తాడిత 
ప్రజలకు జనసేనాని పవన్ కళ్యాణ్  అండగా నిలిచారని పవన్ కళ్యాణ్ రాజకీయ 
కార్యదర్శి హరిప్రసాద్ అన్నారు. పవన్ కళ్యాణ్ అభినవ వివేకానందుడని గొప్ప ప్రజా 
పోరాటయోధుదంటూ ఆయన కొనియాడారు.  జిల్లా జనసేన పార్టీ అధికార ప్రతినిధి 
ఆళ్ళ హరి శుక్రవారం హరిప్రసాద్ ను కలిసి జిల్లాలో కూటమి విజయానికి జనసేన పార్టీ 
శ్రేణులు చేసిన కృషిని వివరించారు. క్షేత్రస్థాయిలో జనసైనికులు, వీరమహిళలు కూటమి 
అభ్యర్థుల విజయానికి పడ్డ కష్టాలను ఆయన దృష్టికి తీసుకువెళ్ళారు. జనసేన ఓట్లు పూర్తిగా 
కూటమికి బదిలీ అయ్యాయని తెలిపారు. ఈ సందర్భంగా బాగా కష్టపడ్డావు వెల్డన్ అంటూ 
ఆళ్ళహరిని హరిప్రసాద్ భుజం తట్టి అభినందించారు. హరిప్రసాద్ మాట్లాడుతూ పవన్ 
కళ్యాణ్ నిరంతరం రాష్ట్రం గురించి, ప్రజల గురించి ఆలోచిస్తుంటారని, ఆయన తపనంతా 

ఈ దేశం గురించేనని కొనియాడారు. పవన్ కళ్యాణ్ ఏంచేసినా రాష్ట్రం కోసమేనని ప్రజలు విశ్వసించారని అందుకే చారిత్రాత్మక గెలుపుని కూటమికి అందించారన్నారు. రాష్ట్రం నుంచి 
వైసీపీని తరిమేయాలంటూ పవన్ కళ్యాణ్ ఇచ్చిన పిలుపునందుకొని జనసైనికులు కసిగా పనిచేసారన్నారు. చంద్రబాబు ముందుచూపు, పవన్ కళ్యాణ్ త్యాగాల ఫలమే కూటమి భారీ 
విజయమంటూ వ్యాఖ్యానించారు. వైసీపీ అరాచకత్వంతో ఐదేళ్లుగా రాష్ట్రం విలవిలాడిందన్నారు. ఈ నేపథ్యంలో మోదీ, చంద్రబాబు, పవన్ కల్యాణ్ లు త్రిమూర్తుల అవతారమెత్తి రాష్ట్రాన్ని 
కాపాడారన్నారు. వైసీపీ ఓటమితో ప్రజలు ఊపిరి పీల్చుకున్నారని, కూటమి పాలనలో రాష్ట్రం సుభిక్షంగా ఉంటుందని హరిప్రసాద్ అన్నారు. అనంతరం జనసేన పార్టీ ప్రోగ్రామింగ్ 
కమిటీ చైర్మన్ కళ్యాణం శివ శ్రీనివాస్ ను ఆళ్ళ హరి మర్యాదపూర్వకంగా కలిసి శాలువాతో సత్కరించారు. కార్యక్రమంలో రాష్ట్ర రెల్లి యువత నాయకులు సోమి ఉదయ్ కుమార్, డివిజన్ 
అధ్యక్షుడు సయ్యద్ షర్ఫుద్దీన్, నాజర్ వలి, మారాసు అన్వేష్, సాయి, విజయ్   తదితరులు పాల్గొన్నారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

శతఘ్ని న్యూస్ వాట్సప్ నంబర్: +91 9440176789

నాదెండ్లకు శుభాకాంక్షలు తెలిపిన గునుకుల
శతఘ్ని న్యూస్:  తెనాలి 
ఎమ్మెల్యేగా గెలిచిన జనసేన 
పార్టీ పిఎసి చైర్మన్ నాదెండ్ల 
మనోహర్ ని జనసేన పార్టీ జిల్లా 
ప్రధాన కార్యదర్శి గునుకుల 
కిషోర్ వారి శ్రీమతి విజయలక్ష్మి 
తెనాలిలో కలిసి శుభాకాంక్షలు 
తెలియజేయడం జరిగింది.

తిరుమలకు పాదయాత్ర
శతఘ్ని న్యూస్: 
స ర్వే  ప ల్ లి 
ని యో జ క వ ర ్గం  
కూటమి అభ్యర్ధి 
సోమిరెడ్డి విజయం 
సాధించినందుకు 
టిడిపి నాయకులు 
మ రి యు 
కా ర ్య క ర ్త లు 
వేం  క టే శ ్వ ర 

స్వామి వారికి మొక్కు తీర్చుకోడానికి మనుబోలు నుండి తిరుమలకు శుక్రవారం 
పాదయాత్ర ప్రారంభించారు. పచ్చిపాల రామిరెడ్డి సహకారంతో రాయపాటి కిరణ్ 
ఆధ్వర్యంలో ఈ కార్యక్రమం జరిగింది. చేరెడ్డి పద్మనాభరెడ్డి , వేమూరి వెంకటకృష్ణారెడ్డి, 
పాడి శివయ్య, రాయపాటి శ్రీను, ప్రణయ్, పుట్టా మస్తాన్, విజయ్ కుమార్, నవీన్, నరేష్ 
మరియు తదితరులు వెళ్ళారు.

బొబ్బిలి నియోజకవర్గ ప్రజలకు ధన్యవాదాలు 
బాబు పాలూరు
శతఘ్ని న్యూస్: బొబ్బిలి, 
జనసేన పార్టీ అధినేత పవన్ 
కళ్యాణ్, తెదేపా జాతీయ 
అధ్యక్షులు నారా చంద్రబాబు 
నాయుడు మరియు ప్రధాని 
నరేంద్ర మోడీ పిలుపుతో 
కూటమికి అఖండమైన 
విజయాన్నిచ్చి ఆశీర్వదించిన 

ఆంధ్రప్రదేశ్ రాష్ట్ర ప్రజానీకానికి మరియు బొబ్బిలి నియోజకవర్గ ప్రజలకు జనసేన పార్టీ 
రాష్ట్ర కార్యనిర్వహణ కార్యదర్శి బాబు పాలూరు ధన్యవాదాలు తెలియజేసారు. ప్రజలిచ్చిన 
ఈ అపూర్వమైన మేండేట్ ను దృష్టిలో ఉంచుకుని మరింత బాధ్యతతో బొబ్బిలి ఎమ్మెల్యే 
బేబీ నయన సుపరిపాలనకు సంపూర్ణంగా సహకరిస్తూ రాబోయే 5 ఏళ్ల ప్రజాపాలనలో 
భాగస్వామ్యం అవుతామని, రాష్ట్ర మరియు మన ప్రాంత ప్రయోజనాలకు మాత్రమే 
మొదటి ప్రాధాన్యత ఇస్తూ ఎన్.డి.ఏ కూటమి ప్రభుత్వ నిర్ణయాలు ఉండబోతాయని 
జనసేన పార్టీ రాష్ట్ర కార్యనిర్వహణ కార్యదర్శి బాబు పాలూరు తెలియజేసారు. ఈ 2024 
ఎన్నికలు ద్వారా ఓ మంచి అనుభవాన్ని మరియు అనుభూతిని పొందేవిధంగా మాకు 
అవకాశం కల్పించిన 3 పార్టీల అగ్ర నాయకత్వానికి, ఎన్నికల నిర్వహణలో మా ప్రతీ 
అడుగులో తగు సహకారం అందించిన తెలుగుదేశం మరియు బిజేపి శ్రేణులందరికీ 
జనసేన పార్టీ తరపున ధన్యవాదాలు తెలిపారు.

సర్వేపల్లిలో జనసేన విజయోత్సవ సంబరాలు
శతఘ్ని న్యూస్: సర్వేపల్లి, సార్వత్రిక ఎన్నికల్లో జనసేన పార్టీ 21/21 ఎమ్మెల్యే, 
2/2 ఎంపి సీట్లు గెలిచి ఘన విజయం సాధించిన సందర్భంగా శుక్రవరం సర్వేపల్లి 
నియోజకవర్గం మనుబోలులో జనసైనికులు పంచాయతీ, సచివాలయం - 1&2 
, ప్రభుత్వ వైద్యాలయం (హాస్పిటల్) మరియు పోలీస్ స్టేషన్ ప్రముఖులను కలిసి 
విజయానందాన్ని పంచుకున్నారు. ఈ కార్యక్రమంలో మండల అధ్యక్షులు పెనుబాక 
ప్రసాద్, పవన్, జాకీర్, ఖాదర్ వల్లీ, శ్రీకాంత్, విష్ణు, కోటి రెడ్డి, మహేష్, పవన్ కుమార్, 
గురు ముదిరాజ్, శ్రీను, సుధాకర్ పాల్గొన్నారు.

హ్యాట్రిక్ ఎమ్మెల్యే స్వామికి మరియు దామచర్ల సత్యకి 
శుభాకాంక్షలు

శతఘ్ని న్యూస్: ప్రకాశం జిల్లా, కొండపి నియోజకవర్గంలో 
కూటమి అభ్యర్థి డోల బాల వీరాంజనేయ స్వామిని అత్యధిక 
మెజార్టీతో గెలిపించిన కొండపి నియోజకవర్గం జనసేన-
టిడిపి-బిజేపి మూడు పార్టీల నాయకులు అభిమానులు 
కార్యకర్తలు ప్రజలందరికీ ప్రత్యేకంగా జనసేన పార్టీ 
నుండి ధన్యవాదాలు, గతంలో పవన్ కళ్యాణ్ ని కలిసిన 
సందర్భంలో కొండపి నియోజకవర్గంలో ఎమ్మెల్యే స్వామిని 
అత్యధిక మెజార్టీతో గెలిపించుకుని మీ ముందుకు వస్తాను 
అని పవన్ కళ్యాణ్ కి నేను మాట ఇవ్వడం జరిగింది. 

అదేవిధంగా ఈరోజు ప్రజలందరూ కూటమి అభ్యర్థిని అత్యధిక మెజార్టీతో గెలిపించడం 
జరిగింది. ముఖ్యంగా జనసేన పార్టీ నాయకులు కార్యకర్తలు అభిమానులు ఎమ్మెల్యే 
స్వామి గెలుపులో కీలకపాత్ర పోషించారు. పవన్ కళ్యాణ్ ని కలిసి ఎమ్మెల్యే స్వామి 
విజయానికి సంబంధించిన అన్ని విషయాలను క్లుప్తంగా నేను వివరించి తెలియజేయడం 
జరుగుతుంది. గతంలో కంటే ఇప్పుడు కూటమి ప్రభుత్వం ఏర్పడిన తర్వాత కొండపి 
నియోజకవర్గంలో అభివృద్ధి కార్యక్రమాలు ఎక్కువగా జరుగుతాయి. ప్రజలందరికీ 
ఇచ్చిన హామీలు కచ్చితంగా నెరవేరుస్తాము. కూటమి ప్రభుత్వం మనందరి ప్రభుత్వం 
ప్రతి పేదవాడి ప్రభుత్వం, కొండపి నియోజకవర్గంలో ప్రజలందరికీ ఎటువంటి సమస్య 
వచ్చిన స్వతంత్రంగా వచ్చి వివరంగా తెలిపి మీ యొక్క సమస్యలకు పరిష్కార మార్గాలు 
కూడా కూటమి ప్రభుత్వంలో లభిస్తాయి, ముఖ్యంగా జనసేన నాయకులందరికీ బాధ్యత 
పెరిగింది, నియోజకవర్గంలో ప్రజలకు ఎటువంటి సమస్య వచ్చిన 9848160828 
నెంబర్ కి ఫోన్ చెయ్యండి, ప్రజలందరికీ నేను  అందుబాటులో ఉంటాను అని కొండపి 
నియోజకవర్గ జనసేన పార్టీ సమన్వయకర్త కనపర్తి మనోజ్ కుమార్ తెలియజేశారు.

అళహరి సుధాకర్ ఆధ్వర్యంలో ఉమ్మడి ఎమ్మెల్యే కావ్య కృష్ణారెడ్డికి ఘనసన్మానం 
శతఘ్ని న్యూస్: కావలి, ఉమ్మడి ఎమ్మెల్యే అభ్యర్థిగా కావ్య కృష్ణారెడ్డి అత్యధిక ఓట్లతో రికార్డు మెజార్టీతో కావలి 
నియోజకవర్గంలో గెలిచిన సందర్భంగా వారిని కావలి నియోజకవర్గ జనసేన పార్టీ తరుపున ఇంచార్జి అళహరి 
సుధాకర్ ఆధ్వర్యములో కావలి టౌన్, రూరల్, బోగోలు, దగదర్తి మరియు అల్లూరు మండల అధ్యక్షులు, నాయకులు, 
వీర మహిళలలు, జనసైనికులు జనసేన పార్టీ ఆఫీస్ నుండి ర్యాలీగా ఎమ్మెల్యే ఇంటికి వెళ్లి కేక్ కట్ చేసి శాలువాలు, 
పూలమాలలతో వారిని ఘనంగా సన్మానించడం జరిగింది. ఈ సందర్భంగా సుధాకర్ మాట్లాడుతు కావలి ఉమ్మడి ఎమ్మెల్యే 
అభ్యర్థిగా కావ్య కృష్ణారెడ్డి అత్యధిక మెజార్టీతో గెలిచి రికార్డు సృష్టించారు అని, రాబోయే రోజుల్లో కావలిని నిజంగానే 
కనకపట్నం చేసుకుందాము అని వైసిపి రాక్షస పాలన రౌడీ ఇజం నుండి ప్రజలకు విముక్తి కలిగిద్దామని, అదే క్రమములో 
మన వాళ్ళు కూడా కావలిలో రౌడీయిజం చేస్తే ఊరుకునే ప్రసక్తి లేదని హెచ్చరించారు. జనసేన అధినేత పవన్ కళ్యాణ్ 
ఓటు చీలనివ్వను అన్న విధంగానే టిడిపి-జనసేన-బిజేపిలను ఒక తాటి మీదకు తెచ్చి అత్యధిక మెజారిటీతో ఎన్.డి.ఏ 
ప్రభుత్వము ఏర్పాటుకు ముఖ్య భూమిక పోషించారు. ముఖ్యంగా జనసేన నిలుచున్న 21 ఎమ్మెల్యే & 2 ఎంపి సీట్లు 
100% స్ట్రైక్ రేట్ తో గెలుపొందడం ఇండియాలోనే కాక వరల్డ్ రికార్డు కూడా అని, కావున దీనిని గిన్నీస్ బుక్ ఆఫ్ వరల్డ్ 
రికార్డ్స్ ఇవ్వాలని కోరారు. అదే విధంగా కావలిని తప్పక కనక పట్నం చేసుకుందామని అన్నారు. ఈ కార్యక్రమములో 

జనసేన నాయకులు, వీరామహిళలు, జనసైనికులి పాల్గొని జయప్రదం చేశారు. ఈ కార్యక్రమములో పాల్గొన్న ప్రతీ ఒక్కరికీ కావలి నియోజకవర్గ జనసేన పార్టీ ఇంచార్జి అళహరి 
సుధాకర్ పేరు పేరునా ధన్యవాదాలు తెలిపారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS


శనివారం, 08 జూన్ 2024

శతఘ్ని న్యూస్ వాట్సప్ నంబర్: +91 9440176789

బూర్లె రామాంజనేయులును అభినందనలు తెల్పిన వడ్రాణం హరిబాబు నాయుడు
శతఘ్ని న్యూస్:  గుంటూరు జిల్లా ప్రత్తిపాడు నియోజకవర్గం శాసనసభ్యులు బూర్లె రామాంజనేయులుని  
తెలుగుదేశం పార్టీ రాష్ట్ర కార్యదర్శి వడ్రాణం హరిబాబు నాయుడు కలిసి అభినందనలు తెలిపారు. ఈ 
సందర్భంగా వడ్రాణం హరిబాబు మాట్లాడుతూ గుంటూరు జిల్లా కలెక్టర్ గా  మరియు ప్రభుత్వ వివిధ శాఖల్లో 
పని చేసిన అనుభవం పాలనపై పట్టు కల్గిన రామాంజనేయులు రానున్న రోజుల్లో కూడా ప్రజల ఆశయాలకు 
అనుగుణంగా ప్రతి నిత్యం అందుబాటులో ఉండి నియోజకవర్గం అభివృద్ధికి కృషి చేస్తారని అన్నారు. 
జనసైనికులు, తెలుగుదేశం పార్టీ కార్యకర్తలు బిజెపి కార్యకర్తలు ఈ విజయానికి సమిష్టిగా పని చేయటంతో 
గొప్ప మెజారిటీని సాధించిన మీ అందరికీ నాహృదయపూర్వక కృతజ్ఞతలు తెలియజేస్తున్నానని అన్నారు. 
ఈ కార్యక్రమంలో గుంటూరు జిల్లా జనసేన పార్టి ప్రధాన కార్యదర్శి ఉప్పు వెంకటరత్తయ్య, గుంటూరు జిల్లా 

జనసేన పార్టి కార్యదర్శి డేగల లక్ష్మణ్, గుంటూరు పట్టణ ఉపాధ్యక్షులు చింతా రేణుకా రాజు, గుంటూరు పట్టణ జనసేన పార్టీ ప్రధాన కార్యదర్శి సూరిశెట్టి ఉపేంద్ర, 47, 48 వ డివిజన్లు 
జనసేన పార్టి ప్రెసిడెంట్స్ అంబటి కుమార్, తోటకూర విజయ్, తెలుగుదేశం పార్టీ నాయకులు  కన్నసాని రాజా తదితరులు పాల్గొన్నారు.

పుణ్యమంతుల సూర్యనారాయణ మూర్తిని 
సన్మానించిన జనసేన నాయకులు

శతఘ్ని న్యూస్: పిఠాపురం 
నియోజకవర్గంలో పార్టీ కోసం 
బలంగా నిలబడ్డాడు. పేదలకు 
బియ్యం, కూరగాయలు 
వస్త్రాలు ఆర్థిక సాయం తన 
సొంత డబ్బు తన ఆరాధ్య 
దైవం పవన్ కళ్యాణ్ జనసేన 
పార్టీ పేరునతో పంచాడు 
ప్రతి ఒక్కరని ఆదుకొన్నాడు. 

సమస్య ఉన్న చోట ఉన్నానని తోటారులో వీధి లైట్లు విజయవంతంగా వేయించగలిగాడు, 
పేదలను ఆదుకొన్నాడు. జనసేన పార్టీ పిఠాపురం వారాహి యాత్ర విజయంతంగా 
ప్రచారం చేయించడమే కాకుండా వారాహి యాత్రలో కీలక పాత్ర పోచించాడు తనకు 
ఇష్టమైన పవన్ కళ్యాణ్ తన ఆరాధ్య దైవంగా భావించే మంచి హృదయంతో పలకరింపు 
ఈరోజున మన పిఠాపురంలో ఎమ్మెల్యేగా పవన్ కళ్యాణ్ భారీ మెజారిటీతో పోటీ చేసి 
నెగ్గటం, ఆ విజయం కోసం కీలక పాత్ర పోషించడమే కాకుండా అంత చేసినా ఏమీ 
బయటకు చెప్పడు. అలాంటి నిజమైన నిస్వార్ధ జనసేన నాయకుడు పి ఎస్ ఎన్ మూర్తిని 
అభినందించడం జరిగింది.

జనసేన నేత రెడ్డి అప్పలనాయుడుకి ఆత్మీయ సత్కారం
శతఘ్ని న్యూస్: ఏలూరు, 
సార్వత్రిక ఎన్నికల్లో 
కూటమి అభ్యర్థుల 
విజయానికి కృషి 
చేసిన జనసేన పార్టీ 
జిల్లా అధికార ప్రతినిధి 
ఏలూరు నియోజకవర్గ 
ఇన్చార్జి రెడ్డి అప్పల 
నాయుడును శుక్రవారం 

స్థానిక పవరుపేటలోని పార్టీ కార్యాలయంలోనూ, చెంచులకాలనీ లోని వారి 
స్వగృహంలో పలు డివిజన్ కు చెందిన నాయకులు, కార్యకర్తలు, రెడ్డి అప్పల నాయుడు 
అభిమానులు మర్యాదపూర్వకంగా కలిసి పుష్పగుచ్ఛాలు అందజేసి శాలువాతో సత్కరించి 
శుభాకాంక్షలు తెలియజేశారు. ఈ సందర్భంగా రెడ్డి అప్పల నాయుడు మాట్లాడుతూ 
జనసేన నాయకులు, కార్యకర్తలు, వీర మహిళలు ఎంతో క్రమశిక్షణతో పార్టీ కోసం 
అంకితభావంతో పనిచేశారని, ఇకపై అప్రమత్తంగా ఉండాలని, ఎటువంటి వ్యక్తిగత 
దూషణలకు, ఘర్షణలకు పాల్పడవద్దని కూటమి ఇచ్చిన హామీలు అన్ని త్వరలోనే 
అమలవుతాయని చెప్పారు. పార్టీ ప్రయోజనాల కోసం ప్రతి ఒక్కరూ కృషి చేయాలని 
కోరారు. పార్టీ కోసం అహర్నిశలు శ్రమించి కష్టపడిన ప్రతి ఒక్క నాయకులు, కార్యకర్తలు, 
వీర మహిళలు ప్రతి ఒక్కరికీ అభినందనలు తెలుపుతున్నానని రానున్న రోజుల్లో ప్రతి 
ఒక్కరినీ పార్టీ గుర్తిస్తుందని తెలియజేశారు. అనంతరం మతపెద్దలు దైవజనులు ప్రత్యేక 
ప్రార్థనలు చేశారు. ఈ కార్యక్రమంలో వివిధ హోదాల్లో ఉన్న పలువురు నాయకులు, 
కార్యకర్తలు, వీర మహిళలు పాల్గొన్నారు.

అమ్మిశెట్టి వాసుని మర్యాదపూర్వకంగా కలిసిన 
15వ డివిజన్ జనసేన నాయకులు

శతఘ్ని న్యూస్: విజయవాడ, జనసేన పార్టీ రాష్ట్ర కార్యదర్శి & విజయవాడ తూర్పు 
నియోజకవర్గం మరియు విజయవాడ పార్లమెంట్ ఎన్నికల సమన్వయకర్త అమ్మిశెట్టి 
వాసుని మర్యాదపూర్వకంగా కలిసి కూటమి సాధించిన అపూర్వ విజయానికి కృషి 
చేసినందుకు అభినందనలు తెలిపిన తూర్పు  నియోజకవర్గం 15వ డివిజన్ జనసేన 
పార్టీ ప్రెసిడెంట్ గాదిరెడ్డి అమ్ములు, దేవబత్తుల సుబ్రహ్మణ్యం మరియు డివిజన్ కమిటీ 
సభ్యులు.

మార్కాపురంలో విజయోత్సవ వేడుకలు
శతఘ్ని న్యూస్: మార్కాపురం, ఎన్డీఏ కూటమి అభ్యర్థి కందుల నారాయణరెడ్డి 
మార్కాపురం నియోజకవర్గ శాసనసభ్యులుగా గెలుపొందిన సందర్భంగా జనసేన 
మరియు తెలుగుదేశం పార్టీల నాయకులు మార్కాపురం మండలం నాగులవరం 
గ్రామం నందు ఏర్పాటు చేసిన విజయోత్సవ వేడుకలకు ముఖ్య అతిథిగా జనసేన పార్టీ 
మార్కాపురం నియోజకవర్గ ఇంచార్జ్ ఇమ్మడి కాశీనాథ్ పాల్గొన్నారు. ఈ కార్యక్రమంలో 
జనసేన నాయకులు మరియు జనసైనికులు, వీరమహిళలు పాల్గొన్నారు.

సింగనమలలో విజయోత్సవ సంబరాలు
శతఘ్ని న్యూస్: సింగనమల, 
ఆంధ్రప్రదేశ్ రాష్ట్రంలో జనసేన పార్టీ 
అద్యక్షులు కొణిదెల పవన్ కళ్యాణ్ 
సాధించినటువంటి విజయం 
ఎంతమంది పోటీలో నిలుస్తే 
అంతమంది 21 ఎమ్మెల్యేలు ఇద్దరు 
ఎంపిలు గెలిచి 100% విజయంతో 
మన దేశంలోనే ఏ రాజకీయ 

పార్టీ ఇంత వరకూ సాదించని విజయం సాదించినందుకు మరియు కూటమి అఖండ 
విజయం సందర్భంగా సింగనమల నియోజకవర్గంలోని బుక్కరాయసముద్రం మండల 
కేంద్రంలో గల బ్రాహ్మణ వీదిలో గల నల్లలమ్మ దేవాలయం నందు జనసేన పార్టీ మండల 
నాయకులు నమ్మి అనీల్, సాలప్పగారి నిడిమామిడి కొండన్న మిత్రబృందం ఆద్వర్యంలో 
జనసేన పార్టీ నాయకులు. గ్రామ పెద్దలు అమ్మవారికి పూజలు చేసి, కేక్ కట్ చేసి, 
టపాసులు కాల్చి విజయోత్సవ సంబరాలు చేశారు. అవినీతి ని అంతమొందించటానికి 
నిజాయితీ వైపు నిలబడి కూటమికి ఈ అఖండ విజయం సాధించటానికి దోహదపడిన 
ప్రతి ఒక్కరికీ కృతజ్ఞతలు తెలిపారు. ఈ కార్యక్రమంలో జనసేన పార్టీ జిల్లా కార్యదర్శి 
చొప్పా చంద్ర శేఖర్ మరియు శివ రంగనాథ్, చొప్పా సూర్యనారాయణ, బండి పుల్లన్న, 
సి.మల్లికార్జున, ముద్దల ముని మరియు గ్రామ పెద్దలు పాల్గొన్నారు.

https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS


శనివారం, 08 జూన్ 2024

శతఘ్ని న్యూస్ వాట్సప్ నంబర్: +91 9440176789

అంగరంగ వైభవంగా విజయోత్సవ వేడుక 
శతఘ్ని న్యూస్:  అల్లూరి సీతారామరాజు జిల్లా, పాడేరు నియోజకవర్గం, జనసేన పార్టీ అరకు పార్లమెంట్ 
ఇంచార్జ్ డా.వంపూరు గంగులయ్య ఆధ్వర్యంలో విజయోత్సవ వేడుకలు ఘనంగా జరిగాయి. గంగులయ్య 
మాట్లాడుతూ, ముందుగా ఆంధ్రప్రదేశ్ రాష్ట్ర ప్రజానీకానికి ధన్యవాదములు తెలియజేశారు. అలాగే జనసేన 
పార్టీ అధ్యక్షులు కొణిదెల పవన్ కళ్యాణ్ విజయం ప్రజల గెలుపు అని, కచ్చితంగా ప్రజలకు స్వచ్చమైన 
పరిపాలన, ప్రజలకు, అందుతుందని, అలాగే స్వచ్చమైన నిజాయితీగా గల పరిపాలన అందే విధంగా మేము 
ప్రజలకు అండగా ఉంటామని తెలిపారు. అలాగే అధినేత గెలుపు పురస్కరించుకొని, పాడేరు జనసేన పార్టీ 
కార్యాలయంలో కూల్ డ్రింక్ కేక్ కట్టింగ్, చెయ్యడం జరిగింది. ఈ కార్యక్రమంలో భాగంగా జనసేన పార్టీ 
అరకు పార్లమెంట్ ఇంచార్జ్ డా.వంపూరు గంగులయ్య, విశాఖ రూరల్ జిల్లా కార్యదర్శి. ఉల్లి సీతారాం, 
పాడేరు మండల అధ్యక్షులు నందోలి మురళీకృష్ణ, ఐటీ టీమ్ కో-ఆర్డినేటర్ సాలేబు అశోక్, ఉపాధ్యక్షులు 

సీసాలి భూపాల్, ఉపాధ్యక్షులు సుర్ల సమన్ బాబు, పాడేరు పట్టణ అధ్యక్షులు మజ్జి నగేష్ కుమార్, కార్యనిర్వహణ సభ్యుడు వంపూరు, సురేష్, మండల నాయకులు మజ్జి సత్యనారాయణ, 
ప్రసాద్, ఐటీ టీమ్ కో-ఆర్డినేటర్ సీ.హెచ్.అనిల్ కుమార్, జి.మాడుగుల మండల అధ్యక్షులు మాసాడి భీమన్న, మండల సీనియర్ నాయకులు, మసాడి సింహాచలం, కార్యనిర్వహణ 
సభ్యులు తాంగుల రమేష్, సీనియర్ నాయకులు టీవీ వెంకట రమణ, రాజారావు, మండల యూత్ అధ్యక్షులు మస్తాన్, సంతోష్, జనసైనికులు, వీరమహిళలు తదితరులు పాల్గొన్నారు.

ఆంధ్ర రాష్ట్ర ప్రజలకు కృతజ్ఞతలు తెలిపిన 
రెడ్డి అప్పల నాయుడు

శతఘ్ని న్యూస్: ఏలూరు నియోజకవర్గ 
ప్రజలందరికీ జనసేన-బిజెపి-
తెలుగుదేశం కూటమి తరపున 
అభినందనలు తెలియజేస్తున్నామని 
జిల్లా అధికార ప్రతినిధి ఏలూరు 
నియోజకవర్గ జనసేన ఇంచార్జీ 
రెడ్డి అప్పల నాయుడు తెలిపారు. 
ఏదైతే విధ్వంసంతో కూడినటువంటి 
ప్రభుత్వాన్ని కూలగొట్టి స్పష్టమైన 
తిరిగి లేనటువంటి మెజార్టీని 
ఎన్నడూ లేనటువంటి తీర్పునిచ్చిన 
ప్రజలందరికీ జనసేన పార్టీ నుండి 
పేరుపేరునా అభినందనలు. 

ప్రజాస్వామ్యాన్ని బ్రతికించి రాజ్యాంగం ఇచ్చిన హక్కులను కాపాడే విధంగా 
ఈరోజు ఆంధ్ర రాష్ట్ర ప్రజలందరూ కూడా కూటమికి భారీ విజయాన్ని ఇచ్చి ఎవరైనా 
సరే అధికారంలోకి వచ్చాక విధ్వంసాన్ని సృష్టించి ప్రజాస్వామ్యాన్ని ఖూనీ చేసి 
రాజ్యాంగాన్ని కాలరాస్తే ఏ విధంగా ఉంటుందో అని ఈ తీర్పుద్వారా నిరూపించిన 
ఆంధ్ర రాష్ట్ర ప్రజానీకానికి పేరుపేరునా అభినందనలు తెలియజేస్తున్నాని అన్నారు. 
మరీ ముఖ్యంగా ఏలూరు నియోజకవర్గంలో ఎన్నడూ లేనటువంటి మెజారిటీని ఒక 
మంచి  పరిపాలన అందించమని ఒక బలమైన మెజారిటీని ఇచ్చి ఎదుట వ్యక్తులకు 
డిపాజిట్లు కూడా కోల్పోయే విధంగా తీర్పునిచ్చిన ఏలూరు ప్రజానీకానికి, ఉపాధ్యాయ, 
కార్మిక, కర్షక, వ్యాపార, వాణిజ్య  పౌరులందరికీ, మహిళా సోదరీమణులకు, 
అనేక ప్రాంతాల నుండి వచ్చి ఓటు హక్కును వినియోగించుకుని ప్రజాస్వామ్యాన్ని 
కాపాడిన ప్రతి ఒక్క ప్రజలందరికీ ఏలూరు జనసేన పార్టీ నుంచి హృదయపూర్వక 
అభినందనలు తెలియజేస్తున్నాము.. రాబోయే రోజుల్లో జనసేన పార్టీ ప్రజల పక్షాన, 
ప్రజాస్వామ్యం పక్షాన, ఇప్పుడు ప్రభుత్వంలో భాగస్వామ్యమైన ప్రజల పక్షాన ప్రశ్నిస్తూ 
ప్రజాస్వామ్యాన్ని కాపాడుకుంటామని ప్రజానికానికి ఏలూరు నియోజవర్గ ప్రజలందరికీ 
తెలియజేస్తున్నామని అన్నారు.. మీడియా సమావేశంలో నగర అధ్యక్షులు నగిరెడ్డి కాశీ 
నరేష్, ప్రధాన సరిది రాజేష్, కార్యదర్శి కందుకూరి ఈశ్వరరావు, మీడియా ఇంచార్జీ 
జనసేన రవి, నాయకులు రెడ్డి గౌరీ శంకర్, బోండా రాము నాయుడు,వీరంకి పండు, 
వేముల బాలు తదితరులు పాల్గొన్నారు..

పర్యావరణ పరిరక్షణకు మొక్కలు నాటాలి: 
దానేటి శ్రీధర్

శతఘ్ని న్యూస్: శ్రీకాకుళం, 
పర్యావరణ పరిరక్షణకు ప్రతి 
ఒక్కరూ మొక్కలు నాటాలని 
జనసేన నాయకులు, ప్రముఖ 
వైద్యులు దానేటి శ్రీధర్ 
పిలుపునిచ్చారు. నగరంలోని 
80 అడుగుల రోడ్డులో 
వెంకటేశ్వర ఇంజనీరింగ్ 
కళాశాల విద్యార్థులతో కలిసి 
శుక్రవారం మొక్కలు నాటారు. 
ఈ సందర్భంగా దానియేలు 
శ్రీధర్ మాట్లాడుతూ జనసేన 

పార్టీ అధ్యక్షులు కొణిదెల పవన్ కళ్యాణ్ రాష్ట్ర సర్వతోముఖాభివృద్ధికి ఎంత పాటు 
పడ్డారని తెలిపారు. జనసేన పార్టీ ఆశయ సాధనలో భాగంగా శ్రీకాకుళం నగరాన్ని 
గ్రీనరీగా మార్చాలన్నదే లక్ష్యమని చెప్పారు. పర్యావరణ పరిరక్షణకు ప్రతి ఒక్కరూ 
ముందుకు రావాలని కోరారు. ఈ కార్యక్రమంలో జనసేన నాయకులు, ఇంజనీరింగ్ 
విద్యార్థులు గోపాల్, మోహన్, తరుణ్, రాజేష్, మణికంఠ, సాయి సంతోష్ తదితరులు 
పాల్గొన్నారు.

వాడపల్లి వెంకన్న దర్శనానికి పాదయాత్రగా 

బయలుదేరిన జనసైనికులు
శతఘ్ని న్యూస్: రాజోలు, 
జనసేన అధినేత పవన్ కళ్యాణ్ 
పిఠాపురంలో భారీ మెజారిటీతో 
గెలిచిన సందర్భంగా రాజోలు 
మండలం చింతలపల్లి గ్రామ 
జనసైనికులు సోమిశెట్టి ప్రసాద్, 
ముప్పర్తి మోహన్, పలివెల రమేష్, 
ఇటుకులపల్లి వీరబాబు చింతలపల్లి 
మార్కెట్ సెంటర్ నుండి వాడపల్లి 
వెంకన్న దర్శనం కోసం శుక్రవారం 
పాదయాత్ర ప్రారంభించడం 
జరిగింది. ఈ కార్యక్రమంలో జనసేన 
నాయకులు మరియు జనసైనికులు 
పాల్గొన్నారు.

నాదెళ్ల మనోహర్ కి శుభాకాంక్షలు తెలిపిన 
రాయపూడి 

శతఘ్ని న్యూస్: కృష్ణాజిల్లా 
అవనిగడ్డ నియోజకవర్గం, 
అవనిగడ్డ. జనసేన పార్టీ 
రాజకీయ వ్యవహారాల 
సంఘానికి చైర్మన్ అసెంబ్లీ 
ఎన్నికలలో తెనాలి 
నియోజకవర్గం నుండి జనసేన 
పార్టీ ఎమ్మెల్యేగా అత్యధిక 
మెజార్టీతో గెలిచినటువంటి 

నాదెండ్ల మనోహర్ ని శుక్రవారం తెనాలిలో ఆయన కార్యాలయంలో జనసేన పార్టీ 
ఉమ్మడి కృష్ణా జిల్లా అధికార ప్రతినిధి రాయపూడి వేణుగోపాల్ రావు కలిసి, ఆయనకు 
శుభాకాంక్షలు తెలియజేయడం జరిగింది. జనసేన పార్టీ కష్ట కాలంలో ఉన్నప్పుడు, పార్టీ 
అధ్యక్షులు పవన్ కళ్యాణ్ కి అండగా ఉంటూ, జనసేన పార్టీని ముందుకు నడిపించిన 
ప్రధానమైనటువంటి వ్యక్తి మనోహర్. అనేకమంది మనోహర్ ని వ్యక్తిగతంగా విమర్శలు 
చేసిన, చిరునవ్వుతో వాటిని స్వీకరించి జనసేన పార్టీ అధ్యక్షులు పవన్ కళ్యాణ్ చెప్పిన 
సూచనలను తూచా తప్పకుండా పాటించి, జనసైనికులను, వీరమహిళలను ముందుకు 
నడిపించి ఈరోజున ఆంధ్రప్రదేశ్లో 21కి 21అసెంబ్లీ స్థానాలు, అదేవిధంగా రెండు 
ఎంపీ స్థానాలు విజయం సాధించే విషయంలో నాదెండ్ల మనోహర్ ఎంతో కీలకంగా 
వ్యవహరించి విజయానికి దోహదపడ్డారు. జనసేన పార్టీలో కార్యకర్తలకు నేనున్నాను 
అంటూ అండగా నిలిచి ఈరోజున జనసేన పార్టీ అఖండ విజయానికి కారకులైనారు. 
అలాంటి మంచి వ్యక్తి భవిష్యత్తులో ఉన్నత స్థితికి చేరి పవన్ కళ్యాణ్ కి అండగా ఉంటూ 
పార్టీని ముందుకు నడిపించాలని మనస్ఫూర్తిగా కోరుకుంటున్నాము. ఎంతో రాజకీయ 
అనుభవం కలిగిన నాయకులు మనోహర్ ఈరోజున తెనాలి నియోజకవర్గానికి ఎమ్మెల్యేగా 
గెలుపొందినందుకు చాలా సంతోషంగా ఉన్నది. దానిలో భాగంగా ఆయనును కలిసి 
శాలువాతో సత్కరించి, శుభాకాంక్షలు తెలియజేయడం జరిగింది. ఈ కార్యక్రమంలో 
అవనిగడ్డ టౌన్ ఉపాధ్యక్షులు అల్లమళ్ళ చందు బాబు టౌన్ ప్రధాన కార్యదర్శి అన్నపరెడ్డి 
ఏసుబాబు మరియు కృష్ణ తదితరులు ఆయను కలిసి శుభాకాంక్షలు తెలియజేసారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

శతఘ్ని న్యూస్ వాట్సప్ నంబర్: +91 9440176789

సమిష్టిగా సాగుదాం: డాక్టర్ దానేటి శ్రీధర్ 
శతఘ్ని న్యూస్:  శ్రీకాకుళం, సమిష్టిగా సాగుదాం జనసేన పార్టీని మరింత 
బలోపేతం చేద్దామని, ఈ విజయాన్ని బాధ్యతగా తీసుకొని ముందుకు సాగుదామని 
జనసేన పార్టీ ప్రచార కమిటీ ఉత్తరాంధ్ర సమన్వయ కమిటీ సభ్యులు, జిల్లా 
ప్రధాన కార్యదర్శి డాక్టర్ దానేటి శ్రీధర్ పార్టీ శ్రేణులకు పిలుపునిచ్చారు. త్వరలో 
పవన్ కళ్యాణ్ చేపట్టబోయే ప్రమాణ స్వీకార మహోత్సవానికి ప్రతి నియోజకవర్గ 
నుంచి బస్సును ఏర్పాటు చేస్తున్నట్లు తెలిపారు. నగరంలోని 80 అడుగుల రోడ్ 
లో ఉన్న బృందావనం హోటల్ లో జనసేన పార్టీ విజయోత్సవ ఉమ్మడి జిల్లా 
మహాసభను పార్టీ జిల్లా అధ్యక్షులు పిసిని చంద్రమోహన్ ఆధ్వర్యంలో శుక్రవారం 
నిర్వహించారు. ఈ సందర్భంగా డాక్టర్ దానేటి శ్రీధర్ మాట్లాడుతూ భారత దేశ 

రాజకీయాల్లోనే జనసేన పార్టీ సాధించిన విజయం ఓ చరిత్రని కొనియాడారు. పవన్ కళ్యాణ్ సాగించిన పోరాటం వల్లే కూటమి అభ్యర్థులు అందరూ అత్యధిక మెజార్టీలు సాధించడానికి 
సాధ్యమైంది అన్నారు. పవన్ కళ్యాణ్ చేసిన త్యాగం వల్లే కూటమికి గొప్ప విజయం వరించింది అని పేర్కొన్నారు. వైసిపి విముక్తి ఆంధ్రప్రదేశ్ నినాదంతో ముందుకు సాగి వంద శాతం 
పవన్ కళ్యాణ్ సక్సెస్ అయ్యారని వివరించారు. ఎన్నికలకు వెళ్లే సమయంలో పది శాతం ఓటింగ్ ఉన్న జనసేన పార్టీకి లెక్కింపు అనంతరం 30 శాతానికి పెరిగిందని చెప్పారు. రానున్న 
2029 సార్వత్రిక ఎన్నికల్లో ఈ 30 శాతాన్ని 60 శాతం చేయాల్సిన బాధ్యత మనందరిపై ఉందని చెప్పారు. పార్టీలో వర్గ విభేదాలకు గ్రూపులకు తావులేకుండా ప్రతి ఒక్కరూ ఐకమత్యంతో 
ముందుకు సాగుదామని పిలుపునిచ్చారు. 2029 లో పవన్ కళ్యాణ్ ను సీఎం చేయడమే లక్ష్యంగా ప్రతి ఒక్కరూ పని చేయాలని జనసైనికులను కోరారు. పట్టుదల, అంకితభావంతో 
పనిచేసిన జనసేన నాయకులకు, కార్యకర్తలకు, జన సైనికులకు, వీర మహిళలకు కృతజ్ఞతలు తెలిపారు. జనసేన పార్టీ జిల్లా అధ్యక్షులు పిసిని చంద్రమోహన్ మాట్లాడుతూ గెలిచామనే 
గర్వం లేకుండా, దీనిని ప్రజలు అందించే ఒక బాధ్యతగా తీసుకొని ప్రజలకు సేవ చేయాలని పవన్ కళ్యాణ్ పిలుపునిచ్చారని ఆ విధంగా జన సైనికులు పని చేయాలని కోరారు. రాష్ట్రంలో 
సుపరిపాలన అందిస్తానని పవన్ కళ్యాణ్ ఇచ్చిన పిలుపుమేరకు ప్రజలు ఆయనకు 100 శాతం విజయనందించారని చెప్పారు. పవన్ కళ్యాణ్ ప్రమాణస్వీకారం అనంతరం జిల్లాస్థాయి 
మండల స్థాయి గ్రామస్థాయి కమిటీలను ఏర్పాటు చేసి జనసైనికులకు, వీర మహిళలకు సముచిత స్థానం కల్పించడం జరుగుతుందన్నారు. ఈ విజయోత్సవ సభలో జనసేన నాయకులు 
దుర్యోధనరావు, బైపల్లి ఈశ్వరరావు, నియోజకవర్గ సమన్వయకర్తలు కోరాడ సర్వేశ్వరరావు, పేడాడ రామ్మోహన్రావు, కణితి కిరణ్, దుర్గారావు, దాసరి రాజు, ప్రవీణ్, జనసైనికులు 
పొగిరి సురేష్ బాబు, ధర్మాన సత్తిబాబు, పాత్రుని పాపారావు, భూపతి అర్జున్ కుమార్, అనిల్ కుమార్, బాడాన జనార్దన్ రావు, వైకుంఠం, పూర్ణచందరరావు, కూరాకుల యాదవ్, 
సంతోష్ పండా, రాజేష్, హరి బెహరా, యూపీ రాజు, కోళ్ళ జయరాం, కొండ్రు వరప్రసాద్, జనసేన పార్టీ జిల్లా కార్యదర్శిలు, మండల స్థాయి నాయకులు, జనసైనికులు, వీరమహిళలు 
తదితరులు పాల్గొన్నారు.

నాదెండ్లకు శుభాకాంక్షలు తెలిపిన 
రాజోలు జనసేన నాయకులు

శతఘ్ని న్యూస్: తెనాలిలో జనసేన పార్టీ పిఏసి చైర్మన్, తెనాలి లో జనసేన పార్టీ 
తరపున అత్యధిక మెజారిటీతో గెలుపొందిన ఎమ్మెల్యే నాదెండ్ల మనోహర్ ని 
శుక్రవారం రాజోలు నియోజకవర్గ జనసేన నాయకులు మరియు జనసైనికులు 
కలిసి శుభాకాంక్షలు తెలియజేయడం జరిగింది.

బత్తుల దంపతులను సత్కరించిన 
ముద్రగడ కుమార్తె

శతఘ్ని న్యూస్: రాజానగరం నియోజకవర్గం నుండి అఖండ మెజారిటీతో ఎమ్మెల్యేగా 
గెలుపొందిన బత్తుల బలరామకృష్ణని ముద్రగడ పద్మనాభం కుమార్తె శ్రీమతి బార్లపూడి 
క్రాంతి శుక్రవారం కలిసి శుభాకాంక్షలు తెలియచేసి శాలువాతో సత్కరించడం జరిగింది.

శ్రీమతి తంబళ్ళపల్లి రమాదేవిని 
మర్యాదపూర్వకంగా కలిసిన జనసేన నాయకులు
శతఘ్ని న్యూస్: ఎన్టీఆర్ జిల్లా, నందిగామ నియోజకవర్గం 2024 సార్వత్రిక ఎన్నికల్లో 
నందిగామ నియోజకవర్గం ఎన్డీఏ కూటమి ఉమ్మడి అభ్యర్థి శ్రీమతి తంగిరాల సౌమ్య 
విజయం కోసం శ్రమించి 27,395 ఓట్ల భారీ మెజారిటీ అందించే విధంగా ఓటు 
ట్రాన్స్ఫర్ అయ్యేలా చేసిన నందిగామ నియోజకవర్గం జనసేన పార్టీ సమన్వయకర్త 
శ్రీమతి తంబళ్ళపల్లి రమాదేవిని చందర్లపాడు మండలం తుర్లపాడు గ్రామ టిడిపి 
మరియు జనసేన నాయకులు మర్యాదపూర్వకంగా కలిసి శాలువాతో సత్కరించి 
కృతజ్ఞతలు తెలియజేశారు. ఈ సందర్భంగా తంబళ్ళపల్లి రమాదేవి మాట్లాడుతూ 
ఆంధ్ర రాష్ట్ర ప్రజలు ఎన్డీఏ కూటమికి బ్రహ్మరథం పట్టారు, ఆంధ్ర రాష్ట్రానికి టిడిపి 
అధ్యక్షులు నారా చంద్రబాబు నాయుడు, జనసేన అధ్యక్షులు పవన్ కళ్యాణ్ మరియు 
భారతదేశ ప్రధాని నరేంద్ర మోడీ సుపరిపాలన అందిస్తారని ప్రజలందరూ నమ్మి ఎన్డీఏ 
కూటమికి ఘన విజయాన్ని అందించారు. జనసేన అధ్యక్షులు పవన్ కళ్యాణ్ చెప్పిన 
విధంగా ఈ విజయం మనందరికీ బాధ్యతను పెంచిందని, ప్రజలందరి కష్టసుఖాల్లో 
పాలుపంచుకొని ప్రజలతో మమేకమై వారికి సామాజిక న్యాయం చేకూరెలా పాలన 
చేస్తామని ఆయన మాటలు గుర్తు చేశారు. ఇక నందిగామ నియోజకవర్గం విషయానికి 
వస్తే మునుపెన్నడూ లేని విధంగా 27,395 ఓట్ల భారీ మెజారిటీతో చరిత్ర సృష్టించి 
ఘన విజయాన్ని అందుకున్నారు. ఎన్డీఏ కూటమి ఉమ్మడి అభ్యర్థి శ్రీమతి తంగిరాల 
సౌమ్య ఈ విజయం కోసం నాతోపాటు జనసేన పార్టీ నాలుగు మండలాల అధ్యక్షులు 
మరియు టౌన్ అధ్యక్షులు కౌన్సిలర్లు జనసైనికులు వీర మహిళలు, టిడిపి నాయకులు 
టిడిపి శ్రేణులు మరియు కార్యకర్తలు అందరూ ఓటు ట్రాన్స్ఫర్ అయ్యే విధంగా కృషి 
చేశారు. ఈ సందర్భంగా వారందరికీ నా కృతజ్ఞతలు తెలియజేస్తున్నానని తంబళ్ళపల్లి 
రమాదేవి అన్నారు. ఈ కార్యక్రమంలో టిడిపి పార్టీ గ్రామ అధ్యక్షులు యేసుప్రభు మరియు 
చందర్లపాడు మండల ఉపాధ్యక్షులు పురంశెట్టి నాగేంద్ర మరియు టిడిపి కార్యకర్తలు 
జనసైనికులు పవన్ ఆర్మీ టీం సభ్యులు పాల్గొనడం జరిగింది.

